
Tơlơi Pơhiăp Hlâo  

Sŏp-hră Malakhi hơmâo rai amăng rơnŭk kơplăh-wăh tal rơma rơnŭk-rơtuh (5 H.K.) 
tơdơi kơ Sang Yang amăng plei Yerusalaim arăng hơmâo pơdơ̆ng glaĭ laih. Tơlơi pô-
pơala anai kơñăm biă-mă jing tơlơi ñu iâu-mơthưr ƀing khua ngă yang laih anŭn ƀing 
ană-plei kiăng pơphrâo glaĭ tơlơi hơdip-hơdơ̆ng tŏng-ten gơñu kơ tơlơi pơgop gơñu 
hăng Ơi Adai yơh. Rơđah-rơđo̱ng biă-mă yơh kơ tơlơi hơmâo tơlơi kĭ-kơ̆ hăng tơlơi 
sat-ƀai amăng tơlơi hơdip ƀing ană-plei laih anŭn amăng tơlơi ƀing gơñu kơkuh-pơpŭ 
kơ Ơi Adai. ing khua ngă yang hăng ƀing ană-plei pleč-ƀlŏr kơ Ơi Adai yơh tơdang 
ƀing gơñu ƀu pơyơr djơ̆-hơnơ̆ng tui hăng tơlơi Ơi Adai kiăng laih anŭn ăt kŏn hơdip 
tui hăng tơlơi Ñu pơtô lơi. Samơ̆ Khua Yang či rai phat-kơđi laih anŭn pơrơgoh hĭ 
ƀing ană-plei Ñu, pơkiaŏ ding-kơna Ñu nao hlâo kơ Ñu kiăng prap-pre jơlan laih anŭn 
kiăng pơhaih kơ tơlơi pơgop Ñu yơh.  

Jar Atŭt-Kơsem  

Tơlơi soh ƀing Israel (1:1–2:16)  
Tơlơi Ơi Adai pơkơhma ̱l laih anŭn tơlơi Ñu pap-khăp (2:17–4:6)  

1  

 1Anai jing boh-hiăp Yahweh hơmâo brơi laih kơ Malakhi kiăng pơhiăp hăng ƀing 
Israel.  

Tơlơi Yahweh Khăp Kơ ing Israel  
2Yahweh pơhiăp hăng ană-plei Ñu tui anai, “Kâo hơmâo khăp kơ ƀing gih nanao.”  
Samơ̆ ƀing gih laĭ-glaĭ, “Hiư̆m-pă Ih pơrơđah tơlơi Ih khăp kơ ƀing gơmơi lĕ?”  
Yahweh laĭ-glaĭ tui anai, “Esâo hăng Yakôb jing ayŏng adơi, samơ̆ Kâo hơmâo khăp 

kơ Yakôb wơ̆t-hăng ƀing kơnung-djuai ñu,a 3samơ̆ hil kơ Esâo wơ̆t-hăng ƀing kơnung-
djuai ñu mơ̆n. Kâo hơmâo ngă laih kơ anih-lŏn Esâo jing hĭ hông-hang laih anŭn jao hĭ 
tơdron đang hơma ñu kơ khul hlô-mơnơ̆ng glai.”  

4Tơdah ƀing kơnung-djuai Esâo, jing ƀing Edôm, laĭ tui anai, “Hơdôm plei-pla ta 
hơmâo răm-rai laih, samơ̆ ƀing ta či pơdơ̆ng glaĭ dơ̆ng,” giŏng anŭn Yahweh laĭ-glaĭ 

                                                 
a1:2-3 Rôm 9:13; 1:2-5 Yesayah 34:5-17; 63:1-6; Yirmeyah 49:7-22; Yehezekêl 25:12-14; 35:1-15; Amôs 
1:11-12; Ôbadyah 1-14.  

tui anai, “Brơi ƀing gơñu pơdơ̆ng glaĭ bĕ hơdôm plei-pla gơñu, samơ̆ Kâo ăt či pơrai 
hĭ dơ̆ng mơ̆n. Tui anŭn, ƀing mơnuih pơkŏn či iâu gơñu, ‘Lŏn-čar sat-ƀai’ laih anŭn 
‘ƀing kơnung-djuai jing ƀing Ơi Adai hil hlŏng-lar.’”  

5ing gih či ƀuh tơlơi anai hăng mơta gih pô yơh laih anŭn ƀing gih či laĭ tui anai, 
“Yahweh jing Pô hơmâo tơlơi dưi kơtang wơ̆t-tơdah gah rơngiao kơ anih-lŏn ƀing 
Israel!”  

Yahweh Pơhiăp-uăh Kơ ing Khua Ngă Yang  
6Yahweh Dưi Kơtang pơhiăp hăng ƀing khua ngă yang tui anai, “Ană pơpŭ kơ ama 

ñu laih anŭn sa čô ding-kơna pơpŭ kơ khua ñu. Kâo jing Ama gih laih, yua-hơget ƀing 
gih ƀu pơpŭ kơ Kâo ôh lĕ? Kâo jing Khua kơ ƀing gih laih, yua-hơget ƀing gih ƀu 
pơyom kơ Kâo ôh lĕ? ing gih djik-djak kơ anăn Kâo laih anŭn ƀing gih tơña tui anai, 
‘Hiư̆m-pă ƀing gơmơi hơmâo djik-djak laih kơ anăn Ih lĕ?’ 7Anai yơh jing tơlơi ƀing 
gih djik-djak: ing gih pơyơr gơnam ƀu tŭ-yua ôh ƀơi kơnưl ngă yang kơ Kâo. Giŏng 
anŭn, ƀing gih tơña, ‘Hiư̆m-pă ƀing gơmơi ƀu pơpŭ-pơyom kơ Ih ôh lĕ?’ Kâo či ruai 
brơi kơ ƀing gih thâo tui anai: ing gih pơrơđah tơlơi hơƀa ̱k-jra ̱k kơ kơnưl ngă yang 
Kâo. 8Tơdang ƀing gih ba rai sa drơi hlô-mơnơ̆ng bum-mơta, ruă-nuă ƀôdah rơwen 
kiăng pơyơr ngă yang kơ Kâo, ƀing gih pơmĭn tơlơi anŭn hoaĭ hơget-get ôh hă? Lông 
brơi lăng bĕ sa drơi hlô-mơnơ̆ng kar hăng anŭn kơ sa čô khua kơnŭk-kơna, ñu či mơak 
hăng ƀing gih laih anŭn tŭ-mă gơnam ƀing gih brơi anŭn mơ̆?”b  

9Ră anai, ƀing gih jing ƀing khua ngă yang, gir tơña Ơi Adai kiăng ngă tơlơi hiam kơ 
ƀing ta, samơ̆ Ñu ƀu či laĭ-glaĭ kơ tơlơi ƀing gih rơkâo ôh, anŭn jing yuakơ tơlơi soh 
gih yơh. 10Yahweh Dưi Kơtang pơhiăp tui anai, “Kâo pơmĭn-kiăng hơmâo sa čô amăng 
ƀing gih či krư̆ hĭ khul bah-amăng Sang Yang, kiăng kơ khă hĭ ƀing gih mơ̆ng tơlơi yua 
mă apui ƀu tŭ-yua ƀơi kơnưl ngă yang Kâo. Kâo ƀu mơak hăng ƀing gih ôh; Kâo ƀu či 
tŭ-mă khul gơnam-pơyơr ƀing gih pơyơr kơ Kâo ôh. 11Abih-bang mơnuih djŏp-djang 
anih amăng lŏn-tơnah pơpŭ kơ Kâo. Rĭm anih gơñu čuh đĭ gơnam ƀâo-mơngưi hăng 
pơyơr đĭ khul gơnam-pơyơr djơ̆-lăp kơ Kâo. Abih-bang ƀing gơñu hơmâo pơpŭ kơ 
Kâo! 12Samơ̆ ƀing gih ƀu pơpŭ kơ Kâo ôh tơdang ƀing gih laĭ kơnưl-kơƀa ̱ng Kâo jing 
grĭ-grañ laih anŭn tơdang ƀing gih pơyơr mơnơ̆ng ngă yang ƀơi gah ngŏ kơnưl anŭn, 
ƀing gih djik-djak hĭ. 13ing gih laĭ, ‘ing gơmơi gleh đơi kơ abih-bang gơnam-pơyơr 
anai!’ Laih anŭn ƀing gih angak hŏh đĭ adŭng gih kơ Kâo. ing gih ba rai gơnam ngă 
yang kơ Kâo jing hlô-mơnơ̆ng ƀing gih klĕ, hlô-mơnơ̆ng rơwen ƀôdah hlô-mơnơ̆ng 

ruă-dju.c ing gih pơmĭn Kâo či mă-tŭ gơnam anŭn mơ̆ng ƀing gih hă? 14Tơlơi hơtŏm-
păh či dŏ ƀơi mơnuih pleč-ƀlŏr jing ƀơi pô ngă yang kơ Kâo hăng sa drơi hlô-mơnơ̆ng 
ƀu tŭ-yua anŭn, tơdang ñu hlak hơmâo amăng tơpul hlô-rong ñu sa drơi hlô hiam ñu 
hơmâo ƀuăn laih jing hlô-rong ñu kiăng pơyơr kơ Kâo! Yuakơ Kâo jing sa čô Pơtao 
prŏng laih anŭn abih-bang mơnuih amăng djŏp lŏn-čar huĭ-pơpŭ kơ Kâo.”  

2  

Tơlơi uăh-Pơkra ing Khua Ngă Yang  
1Yahweh Dưi Kơtang pơhiăp kơ ƀing khua ngă yang tui anai, “Tơlơi phiăn anai jing 

kơ ƀing gih: 2ing gih khŏm pơpŭ kơ Kâo hăng abih tơlơi ƀing gih ngă. Tơdah ƀing 
gih ƀu či hơmư̆ ôh kơ hơget-tơlơi Kâo pơtô-laĭ, tui anŭn Kâo či brơi tơlơi hơtŏm-păh 
kơ ƀing gih yơh. Kâo či pioh tơlơi hơtŏm-păh ƀơi khul gơnam djru mơyŭn-hiam kơ 
ƀing gih jing gơnam ƀing gih či tŭ-mă. Biă-mă ñu, Kâo hơmâo pioh laih tơlơi hơtŏm-
păh ƀơi khul gơnam anŭn, yuakơ ƀing gih ƀu tŏng-ten ngă tui ôh tơlơi phiăn Kâo. 
3Lăng bĕ, Kâo či pơkơhma ̱l ƀing ană-tơčô gih laih anŭn pik-mia hơdôm ƀô̆-mơta gih 
hăng kơmơ̆k hlô-mơnơ̆ng anŭn ƀing gih pơyơr hơmâo pơtơbiă laih, laih anŭn arăng či 
ba ƀing gih nao ƀơi khul kơmơ̆k hlô-mơnơ̆ng anŭn yơh. 4Giŏng anŭn, ƀing gih či thâo-
krăn Kâo hơmâo brơi laih kơ ƀing gih tơlơi phiăn anai, tui anŭn tơlơi pơgop Kâo hăng 
ƀing khua ngă yang, jing ƀing kơnung-djuai Lêwi, ƀu či răm-rai hĭ ôh.d  

5“Amăng tơlơi pơgop Kâo anŭn, Kâo hơmâo ƀuăn brơi laih kơ ƀing gơñu tơlơi 
hơdip rơnŭk-rơnua laih anŭn tơlơi hiam drơi-jan, anŭn yơh jing tơlơi Kâo brơi laih kơ 
ƀing gơñu; tui anŭn yơh ƀing gơñu či pơpŭ kơ Kâo. Amăng khul hrơi anŭn, ƀing gơñu 
pơpŭ-pơyom hăng huĭ-pơpŭ laih kơ Kâo.e 6ing gơñu pơtô laih hơdôm tơlơi djơ̆, ƀu 
djơ̆ tơlơi soh ôh. ing gơñu hơdip tơpă-hơnơ̆ng laih anŭn rơnŭk-rơnua hăng Kâo; ƀing 
gơñu ƀu djơ̆ kơnơ̆ng ngă hơget-tơlơi djơ̆-lăp kơ gơñu pô đôč ôh, samơ̆ ƀing gơ̆nu ăt 
djru brơi lu ƀing pơkŏn pơdơi hĭ amăng tơlơi ngă sat-ƀai anŭn mơ̆n. 7Anŭn jing bruă-
jao kơ ƀing khua ngă yang kiăng pơtô tơlơi thâo-hluh sit kơ Ơi Adai yơh. ing mơnuih 
či khŏm nao pơ ƀing gơñu kiăng hrăm kơ tơlơi Kâo kiăng, yuakơ ƀing gơñu jing ƀing 
ding-kơna Yahweh Dưi Kơtang yơh.  

8“Samơ̆ ră anai, ƀing gih jing ƀing khua ngă yang hơmâo đuaĭ ataih hĭ laih mơ̆ng 
jơlan tơpă. Tơlơi pơtô ƀing gih hơmâo dui ba lu mơnuih ngă soh. ing gih hơmâo ngă 

                                                 
c1:13: Anai ăt jing “ruă-bô” mơ̆n.  
d2:4 Tơlơi Yap 3:11-13.  

răm hĭ laih tơlơi pơgop Kâo hơmâo pơjing laih hăng ƀing Lêwi. 9Hơnŭn yơh, kơđai 
glaĭ kơ tơlơi anŭn, Kâo či ngă brơi ƀing Israel djik-djak kơ ƀing gih yuakơ ƀing gih 
pơtô kơ ană-plei Kâo, ƀing gih ƀu pơtô ƀing gơñu dưm-kơnarf ôh.”  

Tơlơi u Tŏng-Ten ing Israel Hăng Ơi Adai  
10Abih-bang ƀing ta ƀu hơmâo hrŏm sa čô Ama ôh hă? u djơ̆ kơnơ̆ng hơjăn Ơi Adai 

jing Pô hrih-pơjing kơ abih-bang ƀing ta ôh hă? Tui anŭn, yua-hơget ƀing ta ƀu tŏng-
ten ôh hăng tơlơi ƀing ta ƀuăn kơ tơdruă lĕ? Laih anŭn yua-hơget ƀing ta djik-djak kơ 
tơlơi pơgop Ơi Adai hơmâo pơjing laih hăng ƀing ơi-adon ta lĕ? 11ing Yudah hơmâo 
pơrơngiă hĭ laih tơlơi tŏng-ten gơñu hăng Ơi Adai laih anŭn ngă sa tơlơi ƀrưh-ƀai 
amăng plei-prŏng Yerusalaim wơ̆t-hăng ƀơi abih-bang anih amăng lŏn-čar. ing gơñu 
hơmâo pơgrĭ hĭ laih Sang Yang jing anih Yahweh khăp. ing đah-rơkơi dŏ bơnai ană 
tuai jing ƀing kơkuh kơ yang-rơba ̱ng. 12Rơkâo Ơi Adai puh-pơđuaĭ hĭ ƀing hlơi pô ngă 
hơdôm tơlơi anŭn mơ̆ng kơnung-djuai Israel, laih anŭn ƀu brơi ƀing gơñu pơgop hrŏm 
amăng bruă kơnung-djuai ta juăt pơyơr khul gơnam ngă yang kơ Yahweh Dưi Kơtang 
dơ̆ng tah.  

13Anai jing tơlơi pơkŏn dơ̆ng ƀing gih ngă. ing gih ngă mơsăh hĭ kơnưl-kơƀa̱ng 
Yahweh hăng ia-mơta, čŏk-hia laih anŭn pơkrao yuakơ Ñu ƀu či tŭ-mă dơ̆ng tah khul 
gơnam ngă yang ƀing gih pơyơr kơ Ñu. 14ing gih tơña yua-hơget Ñu ƀu tŭ-mă gơnam 
ngă yang dơ̆ng tah. Tơlơi anai jing Ñu thâo ih hơmâo pơrơngiă hĭ laih tơlơi ƀuăn-rơ̆ng 
ih hăng bơnai ih hlak ih dŏ kơ gơ̆ tơdang amăng thŭn hlak-ai. Gơ̆ yơh jing gơyut-
gơyâo ih laih anŭn ih hơmâo khăt hĭ laih tơlơi ƀuăn-rơ̆ng ih hăng gơ̆, laih dơ̆ng ih ăt 
ƀuăn laih mơ̆n ƀơi anăp Ơi Adai ih či dŏ tŏng-ten hăng gơ̆. 15Ơi Adai ƀu hơmâo pơjing 
kơ ih sa drơi-jan sa bơngăt hăng gơ̆ ôh hă? Hơget-tơlơi Ơi Adai kiăng amăng tơlơi 
anai lĕ? Anŭn jing tơlơi ih či dưi hơmâo ană-bă jing hĭ ƀing ană-plei sit kơ Ơi Adai 
yơh. Tui anŭn, khŏm pơñen bĕ, anăm hơmâo hlơi pô pơrơngiă hĭ ôh tơlơi ñu ƀuăn-
rơ̆ng hăng bơnai ñu. 16Yahweh Ơi Adai Israel laĭ tui anai, “Kâo hil kơ tơlơi pơlui 
rơkơi bơnai, Kâo hil biă-mă tơdang sa čô amăng ƀing gih ngă tơlơi kar hăng anŭn kơ 
bơnai ñu. Khŏm pơrơđah bĕ tơlơi ih anăm pơrơngiă hĭ ôh tơlơi ƀuăn-rơ̆ng ih či dŏ 
tŏng-ten hăng bơnai ih anŭn.”  

Hrơi Phat-Kơđi Jĕ Laih  
17ing gih hơmâo pơgleh hĭ laih Yahweh hăng tơlơi ƀing gih pơhiăp. Samơ̆ ƀing gih 

tơña tui anai, “Hiư̆m-pă ƀing gơmơi hơmâo pơgleh hĭ laih Ñu lĕ?” Laih anŭn pơhiăp 

tui anai dơ̆ng, “Yahweh Dưi Kơtang pơmĭn kơ abih-bang ƀing ngă sat-ƀai jing hiam 
laih anŭn Ñu khăp kơ ƀing anŭn.” ôdah tơña kar hăng anai, “Pơpă Ơi Adai jing Pô 
tơpă-hơnơ̆ng lĕ?”  

3  
1Yahweh Dưi Kơtang laĭ-glaĭ tui anai, “Kâo či pơkiaŏ rai sa čô ding-kơna Kâo kiăng 

pơkra jơlan kơ Kâo. Giŏng anŭn, Yahweh jing Pô ƀing gih hlak hơduah, či rai blĭp-blăp 
pơ Sang Yang Ñu. Anai-nê, ding-kơna Kâo jing Pô ƀing gih čang-rơmang kiăng kơ 
ƀuh, hlak rai laih anŭn Ñu či pơhaih tơlơi pơgop Kâo yơh.”g  

2Samơ̆ hlơi pô či dưi gir-tŭ amăng hrơi Ñu rai lĕ? Hlơi pô či dưi dŏ-dơ̆ng tơdang Ñu 
pơƀuh-rai lĕ? Ñu či jing kar hăng ia-čơƀu, jing gơnam pơrơgoh kơtang, kar hăng apui 
pơrơgoh hĭ pơsơi.h 3Ñu či rai hăng phat-kơđi kar hăng sa čô pô čruih-tia laih anŭn 
pơrơgoh hĭ amrăk.i Hrup hăng pô mă bruă gah gơnam mah-amrăk pơrơgoh hĭ amrăk 
laih anŭn mah, tui anŭn mơ̆n Pô ding-kơna Yahweh či pơrơgoh hĭ ƀing Lêwi laih anŭn 
ƀing khua ngă yang. Hơnŭn yơh, ƀing gơñu či pơyơr kơ Yahweh hơdôm gơnam djơ̆-
lăp yơh. 4Giŏng anŭn, khul gơnam-pơyơr ƀing Yudah laih anŭn ƀing dŏ amăng plei-
prŏng Yerusalaim ba rai, či pơmơak kơ Yahweh yơh, kar hăng ƀing gơñu juăt ngă laih 
hlâo đưm adih.  

5Yahweh Dưi Kơtang laĭ, “Kâo či pơƀuh-rai tŏng-krah ƀing gih kiăng kơ phat-kơđi 
laih anŭn Kâo či ngă gơ̆ng-jơlan sa wơ̆t pơkơdơ̆ng glaĭ hăng ƀing ngă-pơjâo, ƀing 
pyiu-pơde, ƀing ngă gơ̆ng-jơlan ƀlŏr, ƀing pleč-ƀlŏr jing ƀing pơhiăp ƀlŏr hăng ƀing 
ding-kơna mă bruă kơ ƀing gơñu kơ tơlơi prăk-apăh kơ ƀing gơ̆, laih anŭn pơkơdơ̆ng 
glaĭ hăng ƀing kơtư̆-juă ƀing đah-kơmơi-kơmai, ƀing tơhrit, ƀing tuai, ăt wơ̆t-hăng 
abih-bang ƀing hlơi ƀu thâo pơpŭ kơ Kâo kar-kaĭ mơ̆n.  

Tơlơi Brơi Sa-Črăn Amăng-Pluh  
6“Kâo jing Yahweh laih anŭn Kâo ƀu pơplih ôh. Laih anŭn ƀing gih kar-kaĭ mơ̆n, 
ƀing kơnung-djuai Yakôb jing ƀing ƀu rơngiă hĭ abih-bang ôh. 7ing gih ăt jing hrup 
hăng ƀing ơi-adon gih hlâo adih mơ̆n, hơmâo đuaĭ ataih hĭ laih mơ̆ng hơdôm tơlơi juăt 
Kâo laih anŭn ƀu djă-pioh hơdôm tơlơi anŭn ôh. Wơ̆t glaĭ pơ Kâo bĕ, tui anŭn Kâo či 
wơ̆t glaĭ hăng ƀing gih. Samơ̆ ƀing gơñu tơña tui anai, ‘Hơget ƀing gơmơi khŏm ngă 
kiăng kơ wơ̆t glaĭ pơ Ih lĕ?’ 8Kâo tơña kơ ƀing gih, sa čô klĕ gơnam Kâo jing sa tơlơi 

                                                 
g3:1 Mathiơ 11:10; Markôs 1:2; Luk 1:76; 7:27.  
h3:2 Yôêl 2:11; Pơrơđah 6:17.  
i3:3: Anai ăt jing “prăk” mơ̆n.  

năng-lăp mơ̆? Sit ƀu năng ôh, samơ̆ ƀing gih hlak klĕ gơnam Kâo. ing gih tơña, 
‘Hiư̆m-pă ƀing gơmơi klĕ lĕ?’ Anŭn jing amăng tơhnăl-tơlơi brơi hơdôm gơnam-
pơyơr sa-črăn amăng-pluh yơh. 9Tơlơi hơtŏm-păh dŏ ƀơi abih-bang ƀing gih yơh, 
yuakơ abih kơnung-djuai gih hlak klĕ gơnam Kâo. 10Ba rai bĕ hơdôm gơnam-pơyơr sa-
črăn amăng-pluh gih djŏp-hơdjă amăng anih pioh gơnam sang yang, tui anŭn či hơmâo 
gơnam ƀơ̆ng-huă bă-blai yơh pơ anŭn. Mă tơlơi anai hăng lông-lăng Kâo bĕ laih anŭn 
ƀing gih či ƀuh yơh, Kâo či pŏk khul amăng-phă̱ pơ adai hăng tuh rai ƀơi ƀing gih bă-
blai khul gơnam hiam djŏp-mơta.j 11Kâo ƀu či brơi khul arơ̆ng-aruăč kĕ pơrai hĭ khul 
añăm-tăm gih ôh laih anŭn khul boh-kơƀâo gih amăng đang-hơma či hơmâo boh lu 
nanao yơh. 12Giŏng anŭn, ƀing djuai mơnuih amăng djŏp lŏn-čar či iâu kơ ƀing gih 
mơyŭn-hiam, yuakơ lŏn ƀing gih či jing sa anih hiam-mơak yơh kiăng kơ dŏ-hơdip.  

Tơlơi Ơi Adai uăn Laih Anŭn Pap  
13Yahweh laĭ, “ing gih hơmâo pơhiăp lu tơlơi sat kơ Kâo. Samơ̆ ƀing gih tơña tui 

anai, ‘Hơget-tơlơi ƀing gơmơi hơmâo pơhiăp laih kơ Ih lĕ?’ 14ing gih hơmâo laĭ laih 
tui anai, ‘Mă bruă kơ Ơi Adai jing sa tơlơi đôč-đač. Hơget jing tơlơi tŭ-yua tơdang ngă 
tui tơlơi Ñu pơtô-laĭ lĕ, ƀôdah gir pơrơđah kơ Yahweh Dưi Kơtang tui anai: Kơhma ̱l 
tơlơi soh ƀơi anăp Ñu? 15Samơ̆ ră anai, ƀing ta laĭ ƀing mơnuih pơgao-ang jing ƀing 
hơmâo tơlơi mơyŭn-hiam. ing mơnuih sat-ƀai ƀu djơ̆-hơnơ̆ng anŭn jing hĭ đĭ-kơyar, 
laih anŭn ƀing mơnuih hơmâo lông-lăng laih Ơi Adai hăng hơdôm bruă sat-ƀai gơñu 
anŭn ăt hơmâo tơklaih hĭ mơ̆n.’  

16Giŏng anŭn, ƀing mơnuih huĭ-pơpŭ kơ Yahweh pơhiăp hăng tơdruă gơñu laih anŭn 
Yahweh pơđi ̱ng tơngia hơmư̆ hơget-tơlơi ƀing gơñu pơhiăp. ơi anăp Ñu, hơmâo 
tơlơi čih pioh amăng sa sŏp-hră djă-pioh kơ ƀing hlơi pô huĭ-pơpŭ kơ Yahweh wơ̆t-
hăng ƀing pơpŭ-pơyom kơ anăn Ñu mơ̆n. 17Yahweh Dưi Kơtang laĭ, “ing gơñu či jing 
ƀing ană-plei Kâo. ơi hrơi tơdang Kâo mă bruă, ƀing gơñu či jing ƀing ană-plei Kâo 
pô yơh. Kâo či pap kơ ƀing gơñu hrup hăng sa čô ama pap kơ sa čô ană đah-rơkơi jing 
pô mă bruă kơ ñu yơh. 18Sa wơ̆t dơ̆ng, ƀing ană-plei Kâo či ƀuh tơlơi phara tŏng-krah 
hơdôm tơlơi truh kơ ƀing mơnuih tơpă-hơnơ̆ng hăng ƀing mơnuih sat-ƀai, laih anŭn 
tŏng-krah ƀing mă bruă kơ Kâo hăng ƀing ƀu mă bruă kơ Kâo ôh.”  

4  

Hrơi Yahweh Hlak Rai  

                                                 
j3:10 Tơlơi-Bruă Lêwi 27:30; Tơlơi Yap 18:21-24; Tơlơi Juăt 12:6; 14:22-29; Nehemyah 13:12.  

1Yahweh Dưi Kơtang laĭ tui anai, “Hrơi anŭn hlak rai tơdang abih-bang ƀing pơgao-
ang laih anŭn ƀing sat-ƀai či tŭ tơlơi arăng čuh hĭ blĭp-blăp kar hăng apui ƀơ̆ng 
hơdrăng. ơi hrơi anŭn arăng či čuh hĭ ƀing gơñu laih anŭn ƀu či pioh glaĭ sa črăn 
amăng ƀing gơñu ôh. 2Samơ̆ kơ ƀing gih, jing ƀing huĭ-pơpŭ kơ anăn Kâo, yang-hrơi 
tơlơi tơpă-hơnơ̆ng či tơgŭ hăng tơlơi pơsuaih-hla ̱o ƀơi khul suai-pơčrang ñu. ing gih 
či rơngai laih anŭn mơak hrup hăng tơpul ană rơmô kơplŏng-dŏng-dưt mơ̆ng war yơh. 
3ơi hrơi tơdang Kâo či phat-kơđi mơnuih-mơnam, ƀing gih či dưi-hĭ hăng ƀing sat-ƀai 
laih anŭn ƀing gơñu či jing hrup hăng ƀruih-lŏn gah yŭ plă̱-tơkai gih yơh.  

4“Hơdơr bĕ kơ tơlơi pơtô mơ̆ng Môseh ding-kơna Kâo, jing hơdôm tơlơi juăt laih 
anŭn hơdôm tơlơi phiăn Kâo brơi laih kơ ñu ƀơi čư̆ Hôrêb kiăng kơ abih-bang ană-plei 
Israel gưt-tui. 5Anai-nê, hlâo kơ hrơi prŏng laih anŭn huĭ-hiưt kri ̱p-yi ̱p Yahweh anŭn 
rai, Kâo či pơkiaŏ rai kơ gih pô-pơala Êliyah.k 6Ñu či pơrơno ̱m glaĭ dơ̆ng tŏng-krah 
ƀing ama hăng ƀing ană-bă; kơđai glaĭ, tơdah ƀing gih ƀu hơmư̆ ôh, Kâo či khŏm wơ̆t-
glaĭ laih anŭn pơrai hĭ lŏn-čar gih yơh.”  

 
k4:5 Mathiơ 11:14; 17:10-13; Markôs 9:11-13; Luk 1:17; Yôhan 1:21.  


